
АННОТАЦИЯ

Зерттеу тақырыбы: «Болашақ кәсіптік оқыту педагогтарының жалпы технологиялық құзыреттілігін қалыптастырудың  ғылыми – әдістемелік негіздері»
Зерттеудің мақсаты- болашақ кәсіптік оқыту педагогтарының жалпы технологиялық құзыреттілігін қалыптастыруды теориялық және әдістемелік тұрғыдан негіздеп және оны сынақтан өткізу.
Зерттеу міндеттері: - Жалпы технологиялық құзіреттілік мәнінің теориялық және әдіснамалық негіздерін талдап, кәсіптік оқыту педагогтерінің жалпы технологиялық құзіреттілігін қалыптастыру ерекшеліктерін анықтау;
- кәсіптік оқыту педагогтерінің жалпы технологиялық құзыретілігін қалыптастыру моделін әзірлеу;
- болашақ кәсіптік оқыту педагогтарының жалпы технологиялық құзыреттілігін қалыптастырудың педагогикалық шарттарын анықтау және теориялық негіздеу;
- болашақ кәсіптік оқыту педагогтарының жалпы технологиялық құзыреттілігін қалыптастырудың тиімділігін арттыруға бағытталған әдістемені әзірлеу және оны тәжірибелік-эксперименттік жұмыста сынақтан өткізу.
Зерттеу әдістері: - Теориялық: проблема бойынша ғылыми әдебиеттерді талдау, ұғымдарды талдаудың логикалық әдістері (интерпретация, салыстыру, операциялық анықтау, нақтылау, жалпылау, идеализация және экстраполяция, талдау, синтез, әмбебаптандыру және біріктіру, трансформация және түрлендіру); зерттелетін процестерді модельдеу әдісі;
- практикалық: байқау, әңгімелесу, сұхбат, сауалнама жүргізу, тестілеу, кәсіптік оқыту педагогтарының озық тәжірибесін зерделеу, педагогикалық эксперимент;
- математикалық статистика: тәжірибелік-эксперименттік деректерді математикалық және статистикалық өңдеу.
Қорғауға ұсынылатын негізгі қағидалар 
1. Болашақ педагогтың жалпы технологиялық құзыреттілігі - бұл педагогтың жалпы кәсіби құзіреттілігіне жеке тұлға ретінде енетін  бір жағынан, адамға тиімді трансформациялық технологиялық қызметті жүзеге асыруға, интеграциялануға мүмкіндік беретін, екінші жағынан, олар осы қызмет жағдайларының әсерінен қалыптасатын күрделі жеке құрылым, жеке қасиеттердің жиынтығы,  үйлесімі.

2. Жалпы технологиялық құзыреттілік моделі-бұл болашақ кәсіптік білім беру педагогтарының жалпы технологиялық құзіреттілігін қалыптастыру процесін сипаттайтын мотивациялық, танымдық, мазмұнды және белсенді компоненттер мен олардың көрсеткіштерінің жиынтығына негізделген құрылым, оның көмегімен модель объектілер мен құбылыстардың өзара байланысы мен қатынастарын көрсетеді. Модельдің негізгі функциясы-зерттелетін мәселенің мәнін ашуға мүмкіндік беру. Болашақ мұғалімдердің осы компоненттерінің қалыптасу деңгейіне қойылатын талаптар негізделген, бұл жалпы технологиялық құзыреттілік туралы теориялық білім жүйесін, оның педагогтың жалпы құзыреттілік моделіндегі рөлін жинақтауға ықпал етеді.
3. Болашақ кәсіптік оқыту педагогтарының жалпы технологиялық құзыреттілігін қалыптастырудың педагогикалық шарттары-болашақ кәсіптік оқыту педагогтарының жалпы технологиялық құзыреттілігін қалыптастыру моделін тиімді іске асыруға ықпал еткен психологиялық-педагогикалық, ұйымдастырушылық, дидактикалық жағдайлардың жиынтығы.
4. «Болашақ кәсіптік оқыту педагогының жалпы технологиялық құзыреттілігі» элективті курсының мазмұны болашақ кәсіптік оқыту педагогтарының жалпы технологиялық құзыреттілігін дамыту кезеңдерін, бағыттарын, негізгі терминдерін, теорияларын, рөлін зерделеуді көздейді. Бағдарлама мазмұнын игеру интерактивті, проблемалық, эвристикалық, материалдарды талдаудың арнайы әдістері және студенттердің жалпы технологиялық құзіреттілікті саналы түрде қабылдау қабілетін қалыптастыруды көздейтін шығармашылық сипаттағы практикалық сабақтар арқылы жүзеге асырылады.
Зерттеудің негізгі нәтижелері: 
1. Кәсіптік оқыту педагогтарының жалпы технологиялық құзыреттілігін қалыптастырудың теориялық-әдіснамалық негіздері айқындалды.
2. Жалпы технологиялық құзіреттіліктің моделі құрылды, жалпы технологиялық құзіреттілік компоненттерінің қалыптасу деңгейіне қойылатын талаптар нақтыланды: мотивациялық, танымдық-мазмұнды, әрекет.
3. Кәсіптік оқыту педагогтарының жалпы технологиялық құзыреттілігін қалыптастырудың педагогикалық шарттары негізделген. 
4. Болашақ кәсіби оқыту педагогтарының жалпы технологиялық құзіреттілігін қалыптастыру әдістемесі жасалды, әзірленген әдістеме эксперименталды түрде тексерілді.
Алынған нәтижелердің жаңалығы мен маңыздылығы: зерттеу мазмұнының ғылыми аппаратқа сәйкестігімен; алынған мәліметтердің шынайылығымен, нәтижелердің бастапқы және соңғы көрсеткіштерінің тиімділігімен, оларды оқу-тәрбие процесіне кешенді енгізумен қамтамасыз етіледі.

Алғашқы ғылыми нәтиженің негізділігі: зерттеуші берген өзіндік анықтамамен толықтыра отырып, ғылыми жұмыстарды талдау және зерттеу арқылы «Жалпы технологиялық құзыреттілік» ұғымын нақтылаумен анықталады.
Екінші ғылыми нәтиженің негізділігі: болашақ кәсіби білім беру педагогтарының жалпы технологиялық құзіреттілігін қалыптастыру процесін сипаттайтын мотивациялық, танымдық, мазмұнды және белсенді компоненттер мен олардың көрсеткіштерінің жиынтығына негізделген жалпы технологиялық құзыреттілік моделін жасау арқылы анықталады.
Үшінші ғылыми нәтиженің негізділігі: кәсіптік оқытудағы болашақ педагогтардың жалпы технологиялық құзыреттілігін қалыптастырудың педагогикалық шарттары анықталды, кәсіптік оқытудағы болашақ педагогтардың жалпы технологиялық құзыреттілігін қалыптастыру әдістемесі әзірленді, кәсіптік оқытудағы болашақ педагогтің жалпы технологиялық құзыреттілігін қалыптастыру бойынша тәжірибелік-эксперименттік жұмыстың нәтижелері көрсетіледі.
Төртінші ғылыми нәтиженің негізділігі: бакалавриатқа арналған «Кәсіптік оқыту» мамандығы және білім беру шеңберінде элективті курс бағдарламасын дайындаумен және эксперименттік тексерумен расталады.

Ғылымды дамыту бағыттарына немесе мемлекеттік бағдарламаларға сәйкестігі: Зерттеудің негізгі идеясы «Білім туралы», «Цифрлық Қазақстан» Қазақстан Республикасының заңдарында белгіленген қағидаттарға сәйкес келеді. Сондай-ақ «Қазақстан Республикасында білім беруді және ғылымды дамытудың 2020-2025 жылдарға арналған мемлекеттік бағдарламасы», Президент Қасым – Жомарт Тоқаевтың «Ұлттық бірлік және жүйелі реформалар-өркендеудің берік іргетасы» атты Қазақстан халқына Жолдауының басым бағыттары негізге алынады. 
Жалпы технологиялық құзыреттілікті қалыптастыру және дамыту педагогтың құзыреттілігін  дамыту үшін кәсіби міндеттерді орындаудың қажеттілігіне айналатын кез-келген кәсіби саладағыдай сәттілікке жетудің маңызды шарты болып табылады. Жалпы технологиялық құзіреттіліктің жоғары деңгейде болуы біздің заманымыздың өзекті талабы болып табылады, кәсіби педагогикалық қызметті сәтті жүзеге асырудың негізін құрайды, кәсіби сипаттағы міндеттерді орындау барысында бұл зерттеу мәселесінің өзектілігін растайды.
Сондықтан, жалпы технологиялық құзыреттілікті қалыптастыру замануи білім беру жүйесінің неғұрлым өзекті және маңызды міндеттерінің бірі болып табылады.

